
GOUVÈNÈ CUOMO SIYEN LWA KI PRAL PI BYEN PWOTEJE KONSOMATÈ  

 

Gouvènè Andrew M. Cuomo te siyen jodi a twa avanpwojè lwa ki pral ede pwoteje konsomatè kont 

kourye yo mat mande ak fwod epi garanti pwopriyetè motosiklèt enfòme sou lwa ki konsènen nouvo 

motosiklèt yo.  

 

“Jodi a mwen kontan siyen twa avanpwojè sa yo pou mete anplas pwoteksyon pou konsomatè nan New 

York,” te deklare Gouvènè Cuomo. “Eta a ap fè tout sa li kapab pou garanti finans ak posesyon Nouyòkè 

pwoteje kont fwod ak rapas. Nap pran tout mezi pou asire n pwopriyetè kat kredi pa responsab lè yo 

viktim fwod finansye. Anplis, n ap mande piblisite yo pa te mande pou yo make konsa konsomatè pap 

tonbe nan pyèj fo kontra. Pou fini, New York ap bay pwopriyetè motosiklèt enfòmasyon enpòtan sou 

anrejistreman ak lwa eta a pou evite yo sezi bisiklèt yo pa erè. M ap remèsye sponsò avanpwojè lwa sa 

yo pou gwo travay yo sou avanpwojè lwa sa yo onon konsomatè eta a.” 

 

Premye avanpwojè lwa (A3601/S4301) Gouvènè a te siyen jodi a va pwoteje konsomatè kont dèt pou 

itilizasyon chèk depanaj ki pat solisite.  Chèk depanaj sa yo, konpayi kat kredi yo toutan voye pa lapòs 

pou pwopriyetè kat yo, se sib fasil pou itilizatè ki pa otorize kap chèche komèt fwod. Lwa a kounye a 

pwoteje pwopriyetè kat kredi kont itilizasyon chèk depanaj ki pa otorize  ki asosye ak kont yo  

 

Senatè Martin J. Golden te di konsa, “Mwen di Gouvènè Cuomo bravo pou vòt lwa ki pral pèmèt pi byen 

pwoteje Nouyòkè pou yo pa viktim fwod finansye. Nou dwe fè tout sa nou kapab pou n pwoteje rezidan 

kap travay di kont vòlè  kap chèche viktim, epi chèche demantle sekirite finansye lòt moun pou pwòp 

avntaj pèsonèl pa yo.” 

 

Manm Asanble Alan Maisel te di konsa, “Mwen kontan anpil pou m wè Gouvènè Cuomo pran yon lòt 

aksyon pou pwoteje konsomatè kont fwod ak siyati avanpwojè mwen te sponsorize a eki pwoteje 

pwopriyetè kat kredi kont itilizasyon ki pa otorize chèk depanaj yo pat mande. Konsomatè pa fèt pou 

pote responsablite itilizasyon fwodilez chèk yo voye ba yo san yo pa konnen ni otorize.” 

 

Dezyèm avanpwojè lwa a (A309-A/S777-A) ki siyen an pral mande pou òf ki voye pa lapòs yo pou vant 

moniman oubyen memoryal ekri aklè “SOLICITATION” ak lèt fonse anlè lèt la sòf si moun ki resevwa l la 

te mande solisitasyon an. Apre lanmò yon manm fanmi, moun souvan resevwa anpil òf yo pa te mande 

pou vant moniman oubyen memoryal. Nouvo lwa sa pral pèmèt fanmi fè distenksyon ant òf yo pa 

mande ak enfòmasyon yo te mande. Moun ki vyole lwa a pral gen amann sivil jiska $500 pou yon 

premye vyolasyon epi jiska $1.000 pou vyolasyon annapre.  

 

Senatè Charles J. Fuschillo, Jr. te di konsa, “Lè fanmi pèdi youn moun pa yo, yo souvan resevwa yon gwo 

kantite enfòmasyon ak solisitasyon. Nan kèk ka, “òf” sa yo sanble plis ak bòdwo pou sèvis olye yon òf yo 

pat mande. Obligasyon pou òf moniman ak memoryal make aklè “solicitation” pral ede pwoteje fanmi 

kont moun kap pran avantaj sou yo nan moman chagren yo.” 

 

Manm Asanble Jeffrey Dinowitz, Prezidan Komite Asanble Zafè ak Pwoteksyon Konsomatè, te di konsa, 

“Mwen kontan Gouvènè Cuomo siyen lwa ki pral ede konsomatè pandan y ap viv gwo moman difisil ki 

vin apre lanmò yon moun pa yo. Lè yap viv sitiyasyon lanmò yon moun pwòch, moun anjeneral debòde 

anba responsablite pou òganize tout bagay. Lwa sa pral ede garanti konsomatè konnen sa yap ofri yo epi 

garanti atik yo achte yo gen vreman kalite yo di yo genyen an. Lwa a mande tou pou tout òf ki pa te 

solisite pou moniman ekri antanke solisitasyon” 

 

Twazyèm avanpwojè lwa a (A3598/S97) ki siyen an pral garanti pwopriyetè motosiklèt enfòme sou lwa 

ki konsènen pyès motè machin yo pa ka idantifye lè yap anrejistre motosiklèt yo. Gen ka kote yo sezi 

motosiklèt nan men pwopriyetè inosan sou baz nimewo idantifikasyon sou motosiklèt oubyen pyès 

motosiklèt te chanje, efase obyen retire. Avanpwojè lwa sa garanti pwopriyetè motosiklèt konnen lwa 

sou pyès motosiklèt yo pa ka idantifye lè yap anrejistre motosiklèt yo. 

 

Senatè Patrick M. Gallivan te di konsa, “Twò souvan se konsomatè ki pa sispèk ak inosan yo pini vreman 

nan ka fwod kont konsomatè alaplas kriminèl ki komèt fwod yo vreman. Lwa sa pral garanti moun kap 

achte motosiklèt jwenn enfòmasyon ki nesesè pou pwoteje tèt yo ak acha yo kont dilè malonèt ak kont 

sezi ki ka fèt sou motosiklèt yo.” 

 

Manm asanble Donna Lupardo te di konsa, “Mwen kontan anpil pou m wè Gouvènè Cuomo te vote lwa 

sa. Sa pral ede epaye motosiklis fè kòlè poutèt yo sezi motosiklèt yo. Lè yo konnen pwosesis DMV a ki 

egziste pou korije erè ki genyen nan Vehicle Identification Number (VIN) lè y ap renouvle anrejistreman 

motosiklèt yo, motosiklis pral pi byen enfòme epi kapab pi byen pwoteje byen ki gen anpil valè pou yo.” 

